
Seduta tal-11 ta' Marzu, 2015
Citazzjoni Numru. 1142/2014

Perit Arkitett Joseph Xuereb (108728 M) u martu Doris Xuereb (682235M)
vs.

Michael Vella (790355M) f'ismu proprju u ezercenti I-kummer¢ bl-isem “Vella Dairy Farms”

1I-Qorti,

Rat ir-Rikors Mahluf ipprezentat mill-atturi Perit Arkitett Joseph Xuereb (108728M) u martu Doris
Xuereb (682235M) fis-16 ta’ Dicembru, 2015 fejn il-Perit Arkitett Joseph Xuereb ikkonferma bil-

gurament:

i I-atturi huma proprjetarji ta’ porzjoni ta’ art tal-kejl ta’ ¢irka mija u disgha metri kwadri
(109 m.k.) li tinsab faccata tal-blokk bini bl-isem “Mountview” fi Trig tal-Prepostu, San
Gwann.

i xi zmien ilu I-konvenut, illegalment, abbuzivament u minghajr ebda titolu validu fil-ligi,
okkupa din il-parti tal-proprjeta tal-atturi sabiex juzaha bhala trejga ghan-negozju tieghu.

llli inoltre, I-konvenut bidel jew radam il-wicc¢ tal-hamrija fdik il-parti tal-art hawn fuq
imsemmija, proprjeta tal-atturi, sabiex isservi bhala trejqa ghall-vetturi kif hawn fuq inghad.

Illi barraminhekk il-konvenut waqqa’ cirka erbgha u sittin metru (64m) tul ta’ hitan tas-
sejjieh li kienu jservu ta’ hitan divizorji bejn il-proprjeta tal-atturi u dik okkupata mill-
konvenut, u dan minghajr il-kunsens tal-atturi.

7’

i b’rizultat tal-agir illegali tal-konvenut, I-atturi sofrew danni, fost ohrajn, in-nuqgqas ta
godiment tal-proprjeta taghhom.

Ili minkejja li I-konvenut gie debitament interprellat sabiex jizgombra mill-porzjon ta’ art
imsemmija, u sabiex jirrikostruwixxi I-hitan tas-sejjieh u jirripristina I-wicc tal-art mibdula jew
mirduma minnu, huwa baqa’ inadempjenti.

Ghaldagstant ghar-ragunijiet premessi u prevja kull dikjarazzjoni li din il-Qorti jidhrilha
xierqa, |-atturi jitolbu bir-rispett li din I-Onorabbli Qorti joghgobha:

1. tordna lill-konvenut sabiex jizgombra u jirrilaxxja battala favur I-atturi I-porzjon
ta’ art tal-kejl ta’ cirka mija u disgha metri kwadri (109 m.k.) liema art tinsab
faccata tal-blokk bl-isem “Mountview”, Triq tal-Prepostu, San Gwann.

2. tordna lill-konvenut sabiex jirrikostruwixxi mill-gdid I-hitan tas-sejjieh li kienu
jservu ta’ hitan divizorji bejn il-proprjeta tal-atturi u dik okkupata mill-konvenut,
liema hitan kellhom tul ta’ ¢irka erbgha u sittin metru (64m).

3. tordna wkoll lill-konvenut sabiex jirripristina I-wicc tal-art minnu mibdula jew
mirduma u okkupata illegalment kif hawn fuq spjegat.

4. tiddikjara lill-konvenut unikament responsabbli ghad-danni kollha sofferti u li
ghad jistghu jsorfru I-atturi inkluz it-telf ta’ godiment tal-proprjeta taghhom
b’rizultat tal-agir illegali u abbuziv tal-konvenut.

5. tillikwida d-danni kollha hekk sofferti okkorrendo bl-opera ta’ perit nominandi.

6. konsegwentement tikkundanna lill-konvenut ihallas dik is-somma hekk likwidata
u dovuta.

Bl-ispejjez kontra I-konvenut, inkluz dawk tal-ittra ufficjali datata 15 ta’ Mejju, 2014 ingunt
minn issa ghas-subizzjoni u b’rizerva ta’ kull azzjoni ohra spettanti lill-atturi skont il-ligi.

Rat ir-Risposta Mahlufa ta’ Calcedonio Vella (K.I. 871248M) f'ismu proprju u bhala ezercenti fil-
kummerc bl-isem Vella Dairy Farms li giet ipprezentata fil-21 ta’ Jannar, 2015, fejn Calcedonio Vella

ikkonferma bil-gurament tieghu:

1. i t-talbiet huma nfondati fil-fatt u fid-dritt ghaliex il-konvenuti qatt ma okkupaw
illegalment I-art indikata fir-Rikors Guramentat. Kienu l-istess atturi li b’mod abbuziv
okkupaw u bnew parti minn garage fuq il-proprjeta tal-konvenuti u dan I-istat ta’ illegalita
ghadu ghaddej sallum.

2.

5.

Illi t-talbiet u ¢joe dak allegat mill-attur mhuwiex veritier ghaliex dan il-hajt kien ingala’ mill-
Korporazzjoni ghas-Servizzi tal-llma u dan sabiex ghaddew il-katusi tar-reverse osmosis minn
Pembroke ghan-Naxxar. Dwar dan I-atturi kienu wkoll kitbu lid-Dipartiment tal-Artijiet sabiex
din I-art tigi esprorpijata u b’hekk ikunu jithallsu.

i I-uniku haga li I-konvenuti kienu jaghmlu kien li jnaddfu din il-bic¢a art miz-zibel li thalla
kemm mill-atturi kif ukoll mir-residenti li joqghodu fl-istess flats.

Illi kuntrarjament ghal dak li ntqal, kien hemm ftehim verbali li I-konvenuti jhallu lir-residenti
jghaddu minn fuq Il-art taghhom sabiex dawn johorgu dritt ghal qalb il-villel fl-area Tal-
Ibragg (minn fuq il-proprjeta tal-konvenuti) u mhux jghaddu mit-trejqa li twassalhom ghal
main road ta’ San Gwann. Din kienet parti mill-marketing strategy sabiex kienu jinbieghu xi
whud mill-flats mill-atturi f'dak iz-zmien.

Salv eccezzjonijiet ohra.

Illi flimkien mar-Risposta Mahlufa tieghu, Calcedonio Vella fismu proprju u bhala ezercenti |-

kummerc bl-isem Vella Dairy Farms, ipprezenta kontro-talba li tghid:

lli l-esponenti huwa proprjetarju ta’ porzjoni ta’ art maghrufa bhala tal-Prepostu, San
Gwann.

i xi Zzmien ilu, l-attur gabad u abbuzivament bena garage parzjalment fuq din il-proprjeta
tal-esponenti kif jirrizulta mill-annessa pjanta Dok. A.

Ili apparti minn hekk I-atturi geghdin jghaddu minn fuq parti mill-proprjeta tal-esponenti
sabiex jizbukkaw ghal go Tal-Ibragg.

Ghaldagstant ghar-ragunijiet premessi u prevja kull dikjarazzjoni li din il-Qorti jidhrilha
xierqa, jitlob bir-rispett li din I-Onorabbli Qorti joghgobha:

1. Tiddikjara Ii I-atturi bnew parti mill-garage taghhom, ossija fug il-proprjeta tal-
konvenuti, okkorrendo bil-hatra ta’ periti nominandi.

2. Tiddikjara illi I-atturi m’ghandhomx il-jedd jghaddu minn fuq il-proprieta tal-
esponenti fuq deskritta.

3. Tordna lill-atturi jiddemolixxu dik il-parti tal-garage inkwistjoni fejn dan huwa mibni
fuqg proprjeta tal-konvenuti b’tali mod li jirripristinaw I-art inkwistjoni tal-konvenuti
ghall-istat originali taghha, taht id-direzzjoni ta’ perit tekniku minnha nominat.

4. Tawtorizza lill-konvenuti sabiex fin-nugqas li I-attur jezegwixxi x-xoghlijiet imsemmija
fit-tieni talba, ikunu awtorizzati jezegwixxu l-istess xoghlijiet huma a spejjez tal-
atturi.

5. Tiddikjara illi minhabba ‘1 fuq premess il-konvenuti sofrew u ghadhom isofru danni.
6. Tillikwida d-danni hekk sofferti.

7. Tikkundanna lill-atturi jhallsu dik is-somma hekk likwidata.

Bl-ispejjez kontra I-atturi li huma ngunti ghas-subizzjoni.

Rat ir-Risposta Mahlufa tal-atturi rikonvenzjonati il-Perit Arkitett Joseph Xuereb u martu Doris

Xuereb ghat-talbiet rikonvenzjonali ta’ Calcedonio Vella proprio et nomine, fejn il-Perit Arkitett

Joseph Xuereb eééepixxa:

1.

6.

Preliminarjament I-irritwalitd u n-nullitd tar-Risposta Guramentata u I-kontestwali
kontro-talba billi dawn saru minn persuna li mhijiex parti u m’ghandha ebda locus standi
fdin il-kawZa.

Fil-mertu t-talbiet rikonvenzjonali maghmula minn Calcedonio Vella fismu proprju u
bhala ezercenti fil-kummerc bl-isem Vella Dairy Farms, huma infondati fil-fatt u fid-dritt u
ghandhom jigu michuda bl-ispejjez.

Mhux veru li I-eccipjenti rikonvenzjonati bnew fuq I-art tal-istess Calcedonio Vella f'ismu
proprju u bhala ezercenti fil-kummerc¢ bl-isem Vella Dairy Farms, u langas ma huma
jghaddu minn fuq art tieghu.

F’kull kaz in kwantu ged jivvanta titolu ta’ proprjeta I-istess Calcedonio Vella pro et noe
ghandu jipprova u jissostanzja I-allegazzjoni tieghu skont il-ligi.

F’kull kaz ukoll u minghajr pregudizzju ghas-sueccepit, it-talbiet tal-imsemmi Calcedonio
Vella pro et noe ghandhom jigu michuda bl-ispejjez billi I-proprjeta tal-eccepjenti ilha fil-
pussess animo domini taghhom u tal-awturi taghhom fit-titolu ghal aktar minn erbghin
sena. Fir-rigward tal-moghdija, I-eccepjenti rikon-venzjonati ilhom igawdu dan id-dritt
b’mod mhux interrott ghal aktar minn erbghin sena.

Inoltre, I-eccepjenti ma kkawzaw ebda danni lil Calcedonio Vella pro et noe.

Bl-ispejjez inkluz dawk tal-ittra ufficjali datata 15 ta’ Mejju 2014 kontra Calcedonio Vella pro

et noe ngunt minn issa ghas-subizzjoni.

Rat ir-Rikors ta’ Michael Vella (ID. 790355(M)) f'ismu proprju u bhala ezercenti fil-kummer¢ bl-

isem Vella Dairy Farms ipprezentat fit-23 ta’ Jannar, 2015 fejn ippremetta u talab:

i f'din il-kawza giet ipprezentata risposta guramentata u kontro-talba ta’ Calcedonio Vella
(KI 871248(M)) f'ismu proprju u bhala ezercenti fil-kummerc bl-isem Vella Dairy Farms.

Illi dan sar bi zvista u si tratta biss ta’ lapsus calami ghaliex fil-fatt ir-risposta kellha tkun ta’
Michael Vella (ID 790355(M)) f'ismu proprju u bhala ezercenti fil-kummerc bl-isem Vella
Dairy Farms.

Illi skont I-Artikolu 175 tal-Kap. 12 din il-Qorti tista’ takkorda korrezzjonijiet simili basta ma
tinbidilx is-sustanza tal-azzjoni jew l-ec¢cezzjonijiet fil-mertu. Kjarament dawn mhux ser jigu
affettwati f'dan Il-istadju bikri tal-proceduri. Is-sustanza tal-azzjoni hija determinata mill-
premessi u t-talbiet fir-rikors guramentat u l-eccezzjonijiet mhux ser jigu affettwati ghaliex
huma I-konvenuti stess li ged jitolbu korrezzjoni, u dan semplicement fl-isem.

i f'dan ir-rigward il-grati taghna dejjem irritjenew illi d-dispozizzjoni tal-ligi dejjem serviet
halli jigu evitati duplic¢ita ta’ kawzi u jigi evitat dak il-formalizmu rigoruz li hafna drabi kien
ged iwassal biex jigi stultifikat il-kuncett ta’ gustizzja.

Illi I-esponent jirrileva illi ghal dak li jirrigwardja |-korrezzjoni inkwistjoni il-grati taghna ai
termini tal-Artikolu 175 qed ikunu ferm permissivi fejn tidhol korrezzjoni jew Zieda u dana
sabiex jigi evitat formalizmu Zejjed u jbieghed lill-istess qrati milli fl-ahhar mill-ahhar jaghmlu
gustizzja 2

Illi f'dan il-kaz ¢ertament illi b’din il-korrezzjoni mhix se tinbidel is-sustanza tal-azzjoni.?

Ghaldagstant l-esponent jitlob umilment Ii din I-Onorabbli Qorti joghgobha tawtorizza |-
korrezzjoni fis-sens illi kull fejn fir-risposta guramentata u fil-kontrotalba jidhru I-kliem
“Calcedonio Vella (KI 081248M) f'ismu proprju u bhala ezercenti fil-kummerc bl-isem Vella
Dairy Farms” dawn jigu sostitwiti bis-segwenti: Michael Vella (ID. 790355(M)) f’ismu proprju
u bhala ezercenti fil-kummerc bl-isem Vella Dairy Farms u dan taht dawk il-provvedimenti li
jidhrilha xierqga u opportuni.

Rat il-verbal tas-seduta tas-17 ta’ Frar, 2015 fejn ir-rikors tat-23 ta’ Jannar, 2015 tal-konvenut

Michael Vella pro et noe gie ittrattat mill-avukati tal-partijiet u I-kawza thalliet ghall-provvediment.

! Ara sentenza tal-Qorti tal-Appell (Kummercjali) fl-ismijiet Edwin Mirabelli noe vs. James Gollcher noe et datata 14 ta’
Marzu, 1988; sentenza tal-Qorti tal-Appell (Kummercjali) datata 12 ta’ Dicembru, 1994 fl-ismijiet Elisasbeth Anne
Calabrese vs Ersilia Bigeni; sentenza tal-Qorti tal-Appell datata 4 ta’ Dicembru, 1995 fl-ismijiet Magistrat John Formosa vs.
Joseph Fenech; sentenza tal-Prim’ Awla datata 4 ta’ Marzu, 1999 fl-ismijiet Anthony Abdilla vs. Emmanuela Deguara.

% Ara sentenza tal-Qorti tal-Appell fl-ismijiet Walsh’s Limited vs. Awtorita tal-lppjanar datata 18 ta’ Frar, 1997.

® Ara sentenza tal-Prim’Awla datata 27 ta’ Gunju 2002 fl-ismijiet Simon Debono vs. HSBC Malta p.l.c. gja Mid Med Bank
p.l.c datata 27 ta’ Gunju, 2002; sentenza tal-Prim’Awla datata 22 ta’ Jannar, 1999 fl-ismijiiet Mayflower Property Co. Ltd u
Ghar Kaukla vs. Registratur tas-Socjetajiet et; sentenza tal-Qorti tal-Appell datata 13 ta’ Lulju, 2001 fl-ismijiet Martin
Fenech vs. Emanuel Gatt.

Pagna 5 minn 10
Qrati tal-Gustizzja



Kopja Informali ta' Sentenza

Ikkunsidrat:

Tqis illi dak li ghandha quddiemha il-Qorti f'din il-kawza la huwa Zzball fl-isem ta’ xi wahda mill-
partijiet u langas fil-kwalita li fiha tidher, u langas huwa zball li jista’ jissewwa billi jigi permess tibdil
mill-gorti fl-iskritturi billi fihom jizdied jew jitnehha l-isem ta’ wahda mill-partijiet u jitgieghed iehor
floku. Dak li ghandha quddiemha din il-Qorti f'din il-kawza hija risposta mahlufa li giet ipprezentata

u mahlufa minn Calcedonio Vella, xi hadd li mhuwiex parti f'din il-kawza.

Tqis illi I-korrezzjoni ghar-Risposta Mahlufa ta’ Calcedonio Vella kif giet mitluba fir-Rikors tal-
konvenut Michael Vella pro et noe, ma tistax tigi awtorizzata minn din il-Qorti, ghax I-izball
inkwistjoni ma jistax jissewwa billi a tenur tal-Artikolu 175(1) tal-Kap. 12 tal-Ligijiet ta’ Malta

“jitnehha l-isem ta’ wahda mill-partijiet u jitgieghed iehor floku”.

Qabel xejn irid jinghad illi Calcedonio Vella strettament mhuwiex parti fil-kawza u fi kwalunkwe kaz
anki li kieku ghas-sahha tal-argument il-Qorti kellha tippermetti din il-korrezzjoni kif mitluba, xorta
wahda tibga’ il-problema li r-risposta mahlufa u I-kontro-talba kif korretti ma jkunux mahlufa minn
Michael Vella imma minn Calcedonio Vella li mhuwiex parti fil-kawza. F’'liema kaz ir-risposta mahlufa
u I-kontro-talba ta’ Michael Vella xorta wahda ghandhom jitgiesu bhala tardivi ghax it-terminu ta’

ghoxrin (20) min-notifika tar-Rikors Mahluf lill-konvenut Michael Vella pro et nomine diga ghadda.

Tqgis ghalhekk illi I-konvenut li gie msejjah biex iwiegeb ghat-talbiet attri¢i, Michael Vella, ma
pprezentax risposta mahlufa fiz-zmien prefiss mil-ligi ta’ ghoxrin gurnata mid-data tan-notifika, u

ghalhekk skont |-Artikolu 158(10) tal-Kap. 12 tal-Ligijiet ta’ Malta, ghandu jitgies li huwa kontumaci.

i I-Artikolu 175(1) tal-Kap. 12 tal-Ligijiet ta’ Malta jipprovdi illi:

“ll-qorti tista’, f’kull waqt tal-kawza, qabel is-sentenza, wara talba ta’ wahda mill-partijiet,
wara li tisma’ meta jehtieg lill-partijiet, tordna s-sostituzzjoni ta’ xi att jew tippermetti tibdil
fl-iskritturi, sew billi fihom jizdied jew jitnehha I-isem ta’ wahda mill-partijiet u jitgieghed
iehor floku, jew billi jissewwa Zball fl-isem tal-partijiet jew fil-kwalita li fiha jidhru, jew billi

jissewwa kull zball iehor jew billi jiddahhlu hwejjeg ohra ta’ fatt jew ta’ dritt ukoll permezz ta
nota separata, sakemm sostituzzjoni jew tibdil bhal dan ma jbiddilx fis-sustanza I-azzjoni jew
l-eccezzjoni fuq il-meritu tal-kawza”.

L-iskop tal-legizlatur wara I-Artikolu 175(1) tal-Kap. 12 kien ¢ertament illi safejn ikun possibbli jigu
ssanati u salvati l-atti u tigi evitati duplicita ta’ kawzi u jigi evitat dak il-formalizmu rigoruz li jista’
jwassal biex tigi stultifikata I-gustizzja sostantiva. U dan billi jkunu jistghu jigu awtorizzati mill-Qorti
dawk il-korrezzjonijiet kollha necessariji li ma jbiddlux fis-sustanza |-azzjoni jew |-e¢éezzjoni fuq il-

meritu tal-kawza u ma joholqu ebda pregudizzju ghad-drittijiet tal-kontroparti.

[I-Qrati taghna mhumiex favur il-formalizmu esagerat u fejn jistghu, isalvaw Il-atti u mhux
jannullawhom. “ll-prassi segwita mill-Qrati taghna, anke abbazi tal-emendi introdotti bl-Att XXIV tal-
1995, inkluz I-Art. 175 tal-Kap. 12 hija li formalizmu ezagerat ilu hafna li gie mnagqas u limitat u bir-
ragun il-ligi geghda tkun aktar inklinata li tkompli tillimita |-formalizmu u n-nullitajiet ta’ diversi
forom li jnutruh (“Fino vs Fabri noe” — deciza mill- Qorti tal-Appell — 28 ta’ Frar 1997; Malta
Development Corporation vs Paul Licari deciza mill-Prim’Awla fit-22 ta’ April 2004, Charles Fino vs
Alfred Fabri noe Appell tat-28 ta’ Frar 1997, Maurizio Urso vs Fr. Charles Cini, deciza mill-Prim’Awla
fid-19 ta’ Jannar 1999) u konsegwentement l-atti ghandhom jigu salvati anziché annullati jew
dikjarati nulli (“Ellul vs Coleiro” — Qorti tal-Appell — 24 ta’ Jannar 1994. Ara wkoll — “Guillaumier
Industries Ltd vs Fava et” — Prim’Awla tal-Qorti Civili — 28 ta’ Ottubru 1998, “Attard noe vs Galea” —
Qorti tal-Appell — 12 ta’ Mejju 1998 u “Aquilina vs Cassar” — Vol.LXXVI.IV.666).

ll-kawza prezenti giet ipprezentata mill-atturi kontra I-konvenut Michael Vella fismu proprju u
ezercenti fil-kummerc bl-isem “Vella Dairy Farms”. Minflok ma wiegeb il-konvenut Michael Vella, ir-
risposta mahlufa giet ipprezentata minn xi hadd mill-familjari tieghu, Calcedonio Vella, li hu

prezumibbilment huh, li ukoll huwa ezeréenti fil-kummer¢ bl-isem “Vella Dairy Farms”.

Mad-daqqga t’ghajn jidher evidenti li “Vella Dairy Farms” hija impriza agrikola li hemm involuti fiha

ghadd ta’ membri tal-istess familja, tant hu hekk i fl-ewwel smigh ta’ din il-kawza* u anki fis-smigh

* Afol. 18.

sussegwenti’, meta ssejhet il-kawza dehru kemm Michael Vella u Calcedonio Vella, kif ukoll

Raymond Vella u Brian Vella.

ll-persuni nvoluti f'dawn it-tip ta’ imprizi/ditti agrikoli li fihom ikunu so¢ji fin-negozju membri tal-
istess familja, dawn generalment ikunu persuni mill-aktar kapaci fix-xoghol taghhom, izda mhux
bilfors ikunu jingalghu fejn jidhlu kwistjonijiet ta’ karti u kitba. Li att gudizzjarju indirizzat lil wiehed
mill-ahwa flismu proprju u ezercenti I-kummer¢ bl-isem “Vella Dairy Farms” jigi mwiegeb minn xi
iehor mill-ahwa f'lismu proprju u ezercenti fil-kummer¢ bl-istess isem ta’ “Vella Dairy Farms”, fil-
fehma ta’ din il-Qorti mhuwiex nuqqas li ghandu jippenalizza lill-membri tal-istess familja ezercenti
fil-kummerc bl-isem ta’ “Vella Dairy Farms” sal-punt li dawn ghandhom ikunu mc¢ahhda mid-dritt illi

jressqu d-difiza taghhom ghat-talbiet tal-atturi f'din il-kawza.

Illi I-konvenut Michael Vella spi¢ca kontumaci f'din il-kawza b’rizultat ta’ zball genwin min-naha
tieghu jew tal-familjari tieghu jew ta’ lapsus calami tal-avukati tieghu, kif proprju jinghad fir-rikors

tat-23 ta’ Jannar, 2015.

Ghalhekk din il-Qorti tqgis li ai termini tal-Artikolu 158(10) tal-Kap. 12 tal-Ligijiet ta’ Malta, Michael
Vella irnexxilu jipprova ghas-sodisfazzjon taghha li hemm raguni tajba bizzejjed li ghandha tiskuza n-

nuqqas li wassal ghall-kontumacja tieghu.

i fi kwalunkwe kaz I-Artikolu 180(1)(a) tal-Kap. 12 tal-Ligijiet ta’ Malta jghid illi I-prezentata tal-
iskritturi tista’ ssir mill-persuna li tidher bhala so¢ju jew rapprezentant ta’ ditta, u l-istess Artikolu
180(1) fis-subinciz (¢) tieghu ikompli jghid illi “I-prezentata tal-iskritturi tista’ ssir minn kull so¢ju

iehor ta’ ditta kummercjali (‘commercial firm’ fit-test Ingliz tal-ligi) li ghaliha l-iskrittura tirreferixxi”.

Decide

* Afol. 71.

llli ghal dawn ir-ragunijiet il-Qorti geghda taqta’ u tiddeciedi:

(i)

(i)

Moqrija

llli r-Risposta Mahlufa u I-kontestwali Kontro-Talba mressqin minn Calcedonio
Vella fismu proprju u ezercenti I-kummerc¢ bl-isem “Vella Dairy Farms”, safejn
dawn l-atti gew ipprezentati fisem id-ditta kummer¢jali Vella Dairy Farms,
ghandhom jitgiesu li jissodisfaw ir-rekwiziti tal-ligi peress li saru ai termini tal-
Artikolu 180(1)(a) u (c) tal-Kap. 12 tal-Ligijiet ta’ Malta.

llli I-konvenut Michael Vella fismu proprju, filwaqt li ghandu jitgies li huwa
kontumacdi ai termini tal-Artikolu 158(10) tal-Kap. 12 tal-Ligijiet ta’ Malta, din il-
Qorti tqis illi permezz tar-rikors tat-23 ta’ Jannar, 2015, Michael Vella irnexxilu
jipprova ghas-sodisfazzjon tal-Qorti raguni tajba li ghaliha nagas li jipprezenta r-
risposta mahlufa fiz-zmien li kien imiss u ghalhekk din il-Qorti qeghda taghtih
ghoxrin (20) jum millum biex jipprezenta r-risposta mahlufa tieghu ghar-Rikors

Mahluf tal-atturi.

L-ispejjez ta’ din il-pro¢edura ghandhom jigu sopportati mill-konvenuti.

Onor. Dr. Lawrence Mintoff LL.D.

Imhallef

Frederick Stagno Navarra

Dep. Reg.

Pagna 9 minn 10
Qrati tal-Gustizzja



Kopja Informali ta' Sentenza

< Sentenza In Parte >

Pagna 10 minn 10
Qrati tal-Gustizzja



